
tengé. Tendasne ring selagan koepingipoené toemboehin
boeloe pandjang, kewastanin djambot. Boeloe pandjang
ring doewoer baongipoené gémbal wastanipoen. Boentoet
koeda poenika patpat, koekoenipoen boengkoelan. Toen-
doenipoen tapakan ring toendoen banténgé, miwah
ikoehipoené ageng nanging tjendek, toemboehin boeloe
pandjang-pandjang pisan. Lian pisan ring ikoeh ban-
téngé, bantangipoen alit pandjang, wantah ring moen-
tjcekipoen kewanten toemboehin boeloe pandjang. Tete-
dan koedă poenikă padang ring oot. Djanmané ngoeboeh
koedă keanggén petegakan,.pengedengan keréta wiadin
keanggén pemondongan. Koedă Soembă miwah koedă
Batak kasoeb pisan kebetjikanipoen. Koeda Bima alitan
ring koedă Soembané, nanging ipoen kerengan, Jen moeng-
goeing ring Djawi kotjap koedé Kedoe miwah koedă
Singasari sané pilih betjikă. Wénten malih koedă Tedji,
agengan banget ring koedă Soemba, nanging djeneng-
ipoené kaonan, awakipoen ageng, tendasné alit. Koedă
poenikă makehan keanggén petegakan soeradadoe, mang-
gé ring pejoedan, seantoekan pelaibipoené betjat. Kotjap
koedă Arab sané pinih betjika ring djagaté sami. Oeles
koedă poenikă wenten sané barak selem, petak, daoék,
belang, sekar gambir, kedapan doerén miwah wenten sané
radjeg. Koedă Bali poenikă makéhan keoeroek ngelem-
poet ring ngitjig; koedă soerădadoe nongkelang ring.
noemberag. Jén koeda poenikă sengitan, kereng ipoen ngaper
wiadin njegoet


 



23. ANAK RIRIH




Pan Karsă adjakă pianakné moeani nanggap oepah
ngaé semér disisin roeroengé gedé. Oeling semeng me-
kesandjă iă adjakă dadoeă toesing merérén megaé, sedja-
waning dinoedjoe medaarné; kenehné, apang gegaénné
enggal peragat, toer lantas nampi oepahne. Teloeng dină
mekelonné iă megarapan kedjemetang pesan, séméré
soebă dalem, ngantiang peragat; kendelné teră bakat baan

